
§ 37 naapertorlugu qilalukkap qernertap tuugaavinut apeqquteqaammut nr. 151, 
2023 tunngasumut akissut 

lnatsisartut suleriaasianni § 37-mi imm. 1 malillugu Naalakkersuisunut apeqquteqaateqarputit. 
Apeqqut uanga suliassaqarfigisannit akineqartussanngorlugu innersuunneqarpoq. 

Naalakkersuisunut apeqqutit: 
1. llumoorpa llulissani sanaluttartut qilalukkat tuugaavinik nammineq akilerlugit 

pisiaminnik arsaarinniffigineqarsimasut piniarnermi nakkutilliisumit? 

Akissut: 

Naamik ilumuunngilaq. 

Facebook-ikkut takuneqarsinnaariarmat sanaluttartoq qilalukkat tuugaavinik tuniniaasoq, 
piniarnermut nakkutilliisut nakkutilliinerminnut atatillugu sanaluttarfimmut alakkaapput. 

Piniarnermut nakkutilliisut sanaluttarfimmut ornigupput, tuniniaasorlu naapillugu. Pineqartoq 
qilalukkap qernertap tuugaavinik sisamanik tuniniaavoq. Pineqartoq ilisimatinneqarpoq 
saaffiginninnermut suna patsisaanersoq. 

Namminersorlutik Oqartussat nalunaarutaat nr. 3, 27. januaari 2017-meersoq § 23, imm. 5, ima 
oqaasertaqarpoq: 
"/mm. 5. Taamaalfaat inuussutissarsiutiga/ugu piniamermut al/agartamik atuuttumik aamma 

akuersissummik naqissusikkamik peqartut, takuuk § 21, imm. 1, qi/afukkat qemertat tuugaavinik 
imaluunniit qila/ukkap qaqortap kigutaanik tunisisinnaapput. Alfagartaq akuersissutip normutalik 
tuugaamut ilivitsumut alfunaasartalerfugu ikkunneqassaaq." 

Sanaluttartoq saaffigineqartoq inuussutissarsiutigalugu piniarnermut allagartamik atuuttumik 
imaluunniit akuersissummik naqissusikkamik peqanngilaq. Sanaluttartoq ilisimatinneqarpoq 
qilalukkap qernertap tuugaavinik sisamanik tuniniaasinnaanngitsoq, nalunaarummi 
piumasaqaatigineqartut naammassisimanngimmagit. Arsaarinnissuteqartoqanngilaq. 

